
संदीप कुमारी

	डिस्कस थ्रोअर (discus thrower) एथलीट संदीप कुमारी पर विश्व डोपिंग रोधी
एजेंसी (World
Anti-Doping Agency- WADA) की एथलेटिक्स इंटीग्रिटी यूनिट (Athletics Integrity Unit) ने डोपिंग परीक्षण में विफल होने पर 4 वर्ष का प्रतिबंध लगाया है।
	दो वर्ष पहले राष्ट्रीय डोप परीक्षण प्रयोगशाला (National Dope Testing
Laboratory-NDTL) संदीप
कुमारी के नमूनों में  प्रतिबंधित पदार्थ
का पता लगाने में विफल रही थी।










तरुण बजाज

	केंद्र सरकार ने आर्थिक मामलों के सचिव तरुण
बजाज को भारतीय रिज़र्व बैंक (Reserve Bank of India-RBI) के केंद्रीय निदेशक मंडल में निदेशक के तौर पर नियुक्त किया है।
	तरुण
बजाज 30 अप्रैल, 2020 को सेवानिवृत्त हुए अतनु चक्रवर्ती का स्थान लेंगे।
	रिज़र्व बैंक के
अनुसार, तरुण बजाज का नामांकन 05 मई से अगले आदेश तक प्रभावी रहेगा। 





हरि शंकर वासुदेवन





	प्रसिद्ध इतिहासकार हरि शंकर वासुदेवन का COVID-19 के कारण 63 वर्ष की उम्र में निधन हो गया है।
	वासुदेवन को रूस तथा मध्य एशिया के इतिहासकारों में अग्रणी नामों में से एक माना
जाता है। 
	वे भारत-रूस संबंधों के विशेषज्ञों के रूप में भी जाने
जाते थे।
	वर्तमान में वह कलकत्ता विश्वविद्यालय में इतिहास विभाग के प्रोफेसर के
रूप में कार्य कर रहे थे।
	हरि शंकर वासुदेवन वर्ष
2011 से वर्ष 2014 के मध्य भारतीय ऐतिहासिक अनुसंधान
परिषद (Indian Council of
Historical Research) के सदस्य भी रहे थे।


 


वी. विद्यावती

	 वरिष्ठ IAS अधिकारी वी. विद्यावती को भारतीय पुरातत्त्व सर्वेक्षण (Archaeological Survey of India-ASI) का नया महानिदेशक (Director General) नियुक्त किया गया है।
	वी. विद्यावती 1991 बैच की कर्नाटक कैडर की IAS अधिकारी हैं।
	संस्कृति मंत्रालय के अधीन कार्यरत भारतीय
पुरातत्त्व सर्वेक्षण (ASI)
राष्ट्र की
सांस्कृतिक विरासतों के पुरातत्त्वीय अनुसंधान तथा संरक्षण हेतु एक प्रमुख संगठन
है।





प्रोफेसर अनिसुज्जमन





	पद्म भूषण पुरस्कार से सम्मानित और बांग्लादेश
के राष्ट्रीय प्रोफेसर (National
Professor) अनीसुज्जमान
का 83 वर्ष की उम्र में निधन हो गया है।
	प्रोफेसर अनिसुज्जमन ने शोध और लेखन के माध्यम से बांग्ला भाषा और
साहित्य में अतुल्य योगदान दिया।
	भारत ने उन्हें बांग्ला साहित्य एवं शिक्षा के
क्षेत्र में उनके विशिष्ट योगदान को देखते हुए उन्हें पद्म भूषण से सम्मानित किया
था।
	वर्ष 2015 में उन्हें साहित्य में उनके योगदान
के लिये बांग्लादेश सरकार द्वारा सर्वोच्च नागरिक सम्मान, ‘स्वाधीनता पुरस्कार’ (Swadhinata Puraskar) से सम्मानित किया गया था। 
	फरवरी 1937 में कोलकाता में जन्मे, प्रोफेसर अनिसुज्जमन और उनका परिवार
वर्ष 1947 में विभाजन के पश्चात् बांग्लादेश चले
गए थे। 
	 प्रोफेसर
अनिसुज्जमन को वर्ष 2018 में बांग्लादेश सरकार द्वारा
राष्ट्रीय प्रोफेसर (National
Professor) के
रूप में नामित किया गया 





रॉबर्टो एज़ेवेडो 

	विश्व व्यापार संगठन
(World Trade
Organization- WTO) के महानिदेशक (Director-General) रॉबर्टो एज़ेवेडो (Roberto Azevêdo) ने अपने इस्तीफे की घोषणा कर दी है। 
	रॉबर्टो एज़ेवेडो के अनुसार, वे 31 अगस्त,
2020 को इस्तीफा
दे देंगे। 
	रॉबर्टो एज़ेवेडो विश्व व्यापार संगठन (WTO) के छठे महानिदेशक हैं और इनकी उनकी नियुक्ति 1 सितंबर, 2013 को 4 वर्ष के कार्यकाल के लिये की गई थी।
किंतु फरवरी 2017 में उन्हें दोबारा WTO के महानिदेशक के रूप में नियुक्त कर
दिया और उनका दूसरा कार्यकाल सितंबर 2021 में समाप्त होने वाला था।


 

डॉ. हर्षवर्धन 

	केंद्रीय स्वास्थ्य मंत्री डॉ. हर्षवर्धन को
विश्व स्वास्थ्य संगठन (World
Health Organization-WHO) के कार्यकारी बोर्ड के अध्यक्ष के रूप में चुना गया है।
	वह 22 मई को पदभार ग्रहण करेंगे। डॉ.
हर्षवर्धन WHO के कार्यकारी बोर्ड के मौजूदा अध्यक्ष
जापान के डॉ. हिरोकी नकातानी (Dr. Hiroki Nakatani) का स्थान लेंगे।
	इस कार्यकारी बोर्ड में स्वास्थ्य क्षेत्र में तकनीकी रूप से योग्य 34 व्यक्तियों को शामिल किया जाता है। 






दिलीप उम्मेन 

	दिलीप उम्मेन को भारतीय इस्पात संघ (Indian Steel Association-ISA) का नया अध्यक्ष चुना गया है।
	‘आर्सेलर मित्तल निप्पॉन स्टील इंडिया (Arcelor Mittal Nippon Steel India) के मुख्य कार्यकारी अधिकारी (CEO) दिलीप उम्मेन को ISA का अध्यक्ष चुना गया है
	दिलीप उम्मेन इस
पद पर टाटा स्टील (Tata
Steel) के
CEO टी. वी. नरेंद्रन (T. V. Narendran) का स्थान लेंगे,
	ISA के अध्यक्ष के तौर पर दिलीप उम्मेन को
दो वर्षीय कार्यकाल के लिये चुना गया है।





एश्ले कूपर

	आठ बार के ग्रैंड स्लैम टेनिस चैंपियन एश्ले
कूपर (Ashley Cooper) का 83 वर्ष की उम्र में निधन हो गया है।
	पूर्व
ऑस्ट्रेलियाई खिलाड़ी और विंबलडन खिताबधारक एश्ले कूपर 1950 के दशक में चार ग्रैंड स्लैम एकल
खिताब और चार ग्रैंड स्लैम युगल खिताब के साथ ऑस्ट्रेलियाई पुरुष टेनिस के स्वर्ण
युग का हिस्सा थे।
	एश्ले कूपर ने अपने 33 वर्षीय लंबे कैरियर में कुल 13 बार अंतर्राष्ट्रीय प्रतियोगिताओं का फाइनल खेला और उसमें से
अधिकांश में जीत हासिल की।
	एश्ले कूपर अपने कैरियर के दौरान वर्ष 1957 से वर्ष 1958 के दौरान दुनिया के नंबर एक खिलाड़ी के
स्थान पर रहे।
	एश्ले कूपर का जन्म 15 सितंबर,
1936 को
ऑस्ट्रेलियाई के मेलबॉर्न (Melbourne) शहर
में हुआ था।
	एश्ले कूपर को वर्ष 2007
में टेनिस में उनके अमूल्य योगदान के लिये ऑस्ट्रेलियाई के सर्वोच्च सम्मान से भी
सम्मानित किया गया था।





मुज्तबा हुसैन 

	मशहूर उर्दू लेखक और व्यंग्यकार मुज्तबा हुसैन
(Mujtaba Hussain) का हाल ही में 83 वर्ष की उम्र में निधन हो गया है।
	मुज्तबा हुसैन का जन्म 15 जुलाई, 1936 को हुआ था। 
	वर्ष 1986 में उर्दू अकादमी, दिल्ली ने उन्हें उनके रचनात्मक
साहित्य के लिये सर्वोच्च पुरस्कार से सम्मानित किया, जिसके बाद उन्हें ‘गालिब अवार्ड’ से भी सम्मानित किया गया। 
	उनकी तीन किताबें प्रकाशित हुई- ‘जापान
चलो’, ‘किस्सा आरामकुर्सी का’ और ‘स्विस बैंक में खाता हमारा’। 
	उर्दू साहित्य में मुज्तबा हुसैन के योगदान को देखते हुए उन्हें
वर्ष 2007 में पद्मश्री से सम्मानित किया गया था
और वे उर्दू के पहले व्यंग्यकार थे जिन्हें पद्म सम्मान मिला था





अजीत जोगी 

	छत्तीसगढ़ के पहले मुख्यमंत्री अजीत
प्रमोद कुमार जोगी का 74 वर्ष की उम्र में निधन हो गया है।
	वर्तमान में अजीत जोगी छत्तीसगढ़ के मरवाही विधानसभा क्षेत्र का प्रतिनिधित्त्व कर
रहे थे। मध्य प्रदेश से अलग होकर छत्तीसगढ़ राज्य बनने के बाद नवंबर 2000 में वे राज्य के पहले मुख्यमंत्री
बने थे और दिसंबर 2003 तक इस पद पर बने।
	अजीत जोगी का
जन्म 29 अप्रैल, 1946 को बिलासपुर ज़िले (छत्तीसगढ़) में हुआ था। अजीत जोगी ने भोपाल से
इंजीनियरिंग और दिल्ली विश्विद्यालय से कानून की शिक्षा प्राप्त की थी। 
	अजीत जोगी वर्ष 1974 में भारतीय पुलिस सेवा (Indian Police Service-IPS) के लिये चयनित हुए थे, जिसके कुछ वर्षों बाद उन्होंने पुनः
सिविल सेवा परीक्षा दी और इस बार वे भारतीय प्रशासनिक सेवा (Indian Administrative Service-IAS) के लिये चयनित है और तकरीबन 12 वर्षों तक मध्यप्रदेश के विभिन्न
ज़िलों में कलेक्टर के रूप में अपनी सेवाएँ दीं।
	वर्ष 1998 में रायगढ़ लोकसभा से पहली बार चुनाव
लड़ा और संसद पहुँचे।
	2000
में छत्तीसगढ़ एक अलग राज्य बना तो वे छत्तीसगढ़ के पहले मुख्यमंत्री बने।





बॉबी जो मोरो 

	1956 के मेलबॉर्न (Melbourne) ओलंपिक
में तीन स्वर्ण पदक जितने वाले धावक बॉबी जो मोरो (Bobby Joe Morrow) का 84 वर्ष की उम्र में निधन हो गया है।
	बॉबी जो मोरो का जन्म 15 अक्तूबर, 1936 को अमेरिका के टेक्सास (Texas) में हुआ था।
	वर्ष 1956 से वर्ष 1958 के मध्य बॉबी जो मोरो विश्व के शीर्ष
धावक रहे। 
	बॉबी जो मोरो ने वर्ष 1958
में अंतर्राष्ट्रीय खेल से संन्यास ले लिया था
	वर्ष 1975 में नेशनल ट्रैक एंड फील्ड हॉल ऑफ फेम
(National Track and
Field Hall of Fame) के लिये चुना गया था।





वाजिद खान 

	बॉलीवुड के प्रसिद्ध संगीतकार और संगीत
निर्देशक (Music
Director) वाजिद
खान का 01 जून, 2020 को 42 वर्ष की उम्र में निधन हो गया है।
	वाजिद खान प्रसिद्ध तबला वादक उस्ताद शराफत अली खान के पुत्र थे। 
	वाजिद
खान ने इंडियन प्रीमियर लीग (IPL) के
चौथे सीज़न के थीम सॉंग को भी अपनी आवाज़ दी थी।





आर. के. चतुर्वेदी

	आर. के. चतुर्वेदी को रसायन
और उर्वरक मंत्रालय के तहत रसायन एवं पेट्रो रसायन विभाग (Department of Chemicals and
Petrochemicals) के
सचिव के रूप में नियुक्त किया गया है। 
	सचिव के पद पर नियुक्त किये जाने से पूर्व
आर. के. चतुर्वेदी संस्कृति मंत्रालय में अतिरिक्त सचिव एवं वित्तीय सलाहकार के
रूप में सेवारत थे।
	आर. के. चतुर्वेदी
ने पी. राघवेंद्र राव का स्थान लिया है, जो 31 मई, 2020 को सेवानिवृत्त हुए हैं।

